
2024ko martxoaren 25a
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak 11-24/PES-00137 galdera egin du, idatziz erantzun dakion, Nafarroako Foru Komunitatearen eta Ecoembalajes España SA (ECOEMBES) enpresaren arteko lankidetzako esparru hitzarmenetik eratorritako toki erakundeei ematen zaizkien diru konpentsazioei buruz. Hona hemen Landa Garapeneko eta Ingurumeneko kontseilariak horri buruz ematen dion informazioa:
1.- Gobernuaren ustez, esparru-hitzarmenaren zirriborroan proposatutakoaren arabera, erantzukizun zabalduaren sistema kolektiboari atxikitako ontzietatik berreskuratutako materialak direla-eta Ecoembesek Nafarroako toki-entitateei ordainduko dien dirurekin "ekoizleek merkatuan jarritako produktuen ontzien hondakinen kudeaketagatik toki-entitateek edo, kasuan-kasuan- autonomia-erkidegoek egiaz ordaindu beharko dituzten kostu guztiak finantzatuko" al dira, Ontziei eta ontzietako hondakinei buruzko abenduaren 27ko 1055/2022 Errege-dekretuak ezartzen duen moduan?
Ez dugu jaso toki erakundeen aldetik ontzien hondakinen kudeaketagatik jasan behar duten kostu efektiboa. Martxoaren 7an, ostegunean, bilera informatibo bat izan genuen Ecoembes eta toki erakundeekin. Bertan, Ecoembesek toki erakundeei kostuak ordaintzeko diseinatu dituen kalkulu tresnak azaldu zituen. Toki erakundeei eskatu diegu bidal diezagutela ontzien hondakinen kudeaketaren kontzeptuengatik ordaindu beharreko zenbatekoak, kalkulu tresna horiek erabiliz, bai eta jasan behar dituzten kostu efektiboak ere. Datu horiek jaso arte ezin dugu erantzunik eman.

Bestalde, Ecoembesi atxikitako ekoizleek merkatuan jarritako ontzien eta ontzien hondakinen erantzulea Ecoembes bera da. Ez da baimendutako SCRAP bakarra izanen. Ez dakigu merkatuaren zer ehuneko hartu beharko duen bere gain, ez eta zer erantzukizun maila izanen duen ere. Toki erakundeek jasaten duten ontzien hondakinen kudeaketaren kostu efektiboa SCRAP guztiek hartu beharko dute beren gain, beren erantzukizun kuotaren arabera.
2.- Gobernuaren ustez, toki-entitateen aldeko finantzaketa-proposamenek 1055/2022 Errege-dekretuaren 34.1 artikuluaren edukia errespetatzen dute?
Ez dugu datu nahikorik hori baloratzeko. Toki erakundeen erantzunaren zain gaude. Bilketa- eta tratamendu-kostuak ez dira berberak toki erakunde guztietan, izan ere, oso ezberdinak izan daitezke. Biztanleria barreiatuta egotea, landa, soldaten kostuak, tratamendu plantak izatea edo ez izatea eta antzeko faktoreak ez dira berdinak toki erakunde guztietan, izan ere, oso ezberdinak izan daitezke.
3.- Nafarroako Gobernuak ba al du asmorik hitzarmenean aldaketarik egin dadin proposatzeko, halako moduan non ontzien hondakinen kudeaketagatik aurre egin beharreko kostu erreala ordainduko baitie Ecoembesek toki entitateei?
Beste toki erakunde guztiekin idazten ari garen proposamena zirriborro gisa planteatuko dugu, Nafarroako errealitatera egokituz. Ecoembes eta gainerako SCRAP guztiekin negoziatuko da, baimenduta daudenean. Guztien artean egin beharko diote aurre kudeaketaren kostu errealari, bai eta 7/2022 Legean eta 1055/2022 Errege Dekretuan ezarritako gainerako betebeharrei ere, batez ere bilketa bereiziaren helburuak betetzeari dagokionez.

Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.

